
SIRIRI KAARETA E'MAI'NON
PEDRO NIMENUKA'PI

Pedroya siriri kaareta menuka'pi innape Jesus
ku'nenan pia, manni'kan to' nitaruma'ti'san innape
iku'to' to'ya wenai. Inkamoro yenpenatanipi'pi
Pedroya ani' pe to' wani. Paapa, tami'nawironkon
yentainon munki pe pu'kuru to' wani. Mo-
ropai maasa kure'ne mori yapisi to'ya kupi Paapa
winipai. Mirirl ye'nen innape ikupi pi' to' ko'mami
e'pai awani, titko'mamikon pikirl. Moropai moril
pe to' ko'mami e'pai awani, imakui'pi tiku'se pra,
kai'ma to' yeurima'pl Pedroya siriri kaareta pi'.

1 Uuri Pedro, Jesus Cristo naiponti'pl
Sirirl kaareta menukauya aapianikon Paapa
pemonkonoyami' pirai'pl titko'mansenon apatakon
ya' pra, karan pe awanikon manni' pia.
Manni'kan Ponto pata po awanikon mannan
pia, moropai Galdacia pata po awanikon mannan
pia, Capaddcia pata po awanikon mannan pia, Asia
pata po awanikon mannan pia, moropai Bitinia
pata po awanikon mannan pia imenukauya siriri.
2 Amiri'nikon wani Paapa, Uyunkon nimenka'san
pe, 1' kupi tiuya pi' teesenumenka yawirl. Moropai
Mori Yekaton Wanni wenai, ipemonkono pe
pu'kuru, mori pe awanikonpa amenka'pliya'nikon.
Uyepotorikon Jesus Cristo maimu yawiri
aako'mamikonpa amo'ka'piiya'nikon, miikirl mini
ini'kamo'pl wenai, imakui'pi yapai imo'kasa’ pe
awanikonpa.

Uyonpayami', ini' panpi' moripe tiwe'to' tiri Paa-
paya yu'se wai epe'mira, moropai tiwanmira e'nito'
tiriiya yu'se wai aapia'nikon.

Pedroya To' Yenpenatanipi
Ipatikari Ko'mannito' Nimi'nen Pe E'ni

3 Paapa, Uyepotorikon  Jesus  Cristo
yun, yapuripai'nikon,  kure'me uurl'nikon
imoko'masai'ya wenai. Isa'manta'san kore'tapai
Jesus Cristo pimi'sa'ka tiuya yai  tiisa'mantato' ke
inema'pl yapisi'pliya tiwakiri pe., Mirirl ye'nen
uuri'nikon esenpo emapu'ti'pliya tinmuku pe
e'nito'pe. Taripai innape tipemonkonoyami' pia
Paapa nitiri yapisi kupi siriri. Mirirl ye'nen
iwinipainon yapisi nimiki pi' ko'manni siriri.
4 Amiri'nikon ton pe miriri koneka ko'mannipiiya
ka' po. I' pensa tiitipansen pe pra, i’ pensa aama'ta
ton pe pra, moropai I' pensa aatareti'ka nepori
ton pe pra man miari. 5 Moropai sirirl non po
awanikon tanne, amiri'nikon ko'mannipiiya nirl
timeruntiri yai.  Tami'nawiron atareti'ka pikiri
aako'mannipliya'nikon, tilpia aako'mamikonpa,
innape ikupilya'nikon wenai. @ Moropai miriri
yai tami'nawironkonya era'ma, i' kai'ma mori pe
inkoneka'pi wani, tami'nawiri awe'to’ yawiri.

6 Miriri pi' taatausinpai pu'kuru awanikon
e'pai awani teuren, e'taruma'tinto' iipl tanne.
Yairl mare awanikon tiaron pensa, maasa pra
tu'’kan e'taruma'tinto’ si'ta'non iipl amiri'nikon
taruma'tinen ton. 7 Miriri tu'kan e'taruma'tinto’
iipi, yairi innape ikupiya'nikon epu'to'pe.
Maasa eramati. Ouro yeka'ma to'ya apo' ya'
teken ouro pe awani epu'tikonpa. Aarami pra

awani ya, innape ouro pe awani epu'ti to'ya.
Miriri waranti innape ikupi pi' aako'mamikon
awe'taruma'tikon ye'ka pe. Miriri amiri'nikonya
innape iku'to' wani ouro tiwe'ti'kasen yentai
tiwe'ti'kasen pe pra awani ye'nen. Miriri ye'nen
ayonpaiyanikon awe'taruma'tito'’kon ke innape
ikupi p1' aako'mamikonpa. Moropai amiri'nikonya
e'taruma'tinto' yapitani'sa' tipo, Paapaya taa
kupi siriri api'nikon: —Mori pe pu'kuru man
—taiya Jesus Cristo ii'to' weiyu eseposa' yai.
Mirirl yai tami'nawironkonya era'ma emapu'tliya
I' kaima mori pe, ipikku pe akupi'pliya'nikon.
8 Miikirl Paapa era'manen pe pra awanikon,
tilse yapuri ko'mannipi amiri'nikonya. = Maasa
era'maya'nikon ye'ka pe pra, innape Cristo kupi pt'
aako'mamikon ye'nen, aatausinpakon ko'mannipi
marari pra. O'non ye'ka pe ekaremeki yentai
aatausinpato'kon wani. 9 Maasa pra mori pe e'to’
yawirl amiri'nikon koneka yareti'kaiya kupi siriri,
tiwaranti awanikonpa. Moropai apata'se'kon tirliya
kupi siriri tiipia aako'mamikonpa. Tami'nawiri
miriri kupliya innape Cristo kupi'piya'nikon wenai.

10-11 Mirirl e'piika'tinto' anepu'pai penaronkon
profetayami' nuri'ti wani'pl. Miriri ye'nen kure'ne
yuwa'pi to'ya. Inkamoroya ta'pl: —I' ye'ka see
mirirl Paapa nitirl e'piika'tinto'? I' pensa yari-
maiya kupi sirirl? Miriri e'piika'tinto' yekare ekare-
meki'pl to'ya pena, tilse mori pe epu'tii'ma pra.
Tiise Mori Yekaton Wanniya ekaremeki'pi to' pi,
' pensa miriri e'’kupi. —Maasa awe'kupi Cristo
e'taruma'ti e'pai awani. Moropai miriri tipo teey-
atonon yentai eenasa' yai, ipikku pe ikupi Paa-



1 Pedro 1:12 iv 1 Pedro 1:16

paya —ta'pliya. 12 Inkamoro penaronkon timaimu
ekareme'nenan pi' sirirl aneta'pikon ekaremeki'pl
Paapaya pena. Paapaya ta'pl: —Amiri'nikon ton pe
awe'kupi pepin, tilse manni'’kan maasaronkon ton
pe awe'kupi pe man —ta'piiya to' pi'. Miriri ye'nen
manni'kan itekare ekareme'nenanya ekareme'sa’
sirlrl api'nikon taripai. Inkamoroya ekaremeki'pi
api'nikon ka' poinon, Mori Yekaton Wanni, Paapa
narima'pi meruntiri yai. Sirirl e'piika'tinto' yekare
wani mori pe pu'kuru, miriri anepu'pai niri in-
serlyami' wani.

Paapaya Uyannokon Imakui'pi Ton Pra E'nito'pe

13 Miriri epu'tiya'nikon ye'nen, aka, tiwari
e'tl, aawarirl'nikon eti'ninmati, ayeserukon
epu'nenan pe. Moropai tami'nawirl morl pe
Paapaya akupikon nimiki pi' aako'mamikon, f'
pensa Cristo iipl weiyu yamo ton pe. 14 Paapa
munki pe awanikon ye'nen, imaimu yawirl
ako'manti. Pena imakui'pi yu'se awe'to'’kon
yawirl aako'manpiti'pikon, maasa pra i' kai'ma
aako'mamikon yu'se Paapa wani epu'tiya'nikon
pra awani'pi. Tiise epu'tlya'nikon taripai, miriri
yenen mirirli waranti pra ako'manti. Imakui'pi
yu'se tiwe'se pra ako'manti. 15 Mori pe e't], maasa
pra mori pe pu'kuru Paapa wani, imakui'pi ton
pra. Miikiri ri amiri'nikon yannotipon waranti e'ti.
Imakui'pl winipai atarimatl moropai tami'nawiri
i' kupiya'nikon kaisari mori ku'tl. 16 Miriri waranti
Paapa maimu e'menukasa'ya taa:
—Imakui'pi winipai atarimati,
imakui'pl winipai atarimasa’ pe uuko'mami

waranti.

Mori pe e'ti, mori pe pukuru tiwe'sen pe
uuko'mamiwaranti Lv11,44,45;19.2;20.7
—taa Paapaya.

17 Eepiremakon ya, Paapa esa'nenan amiri'nikon
ayunkon pe. Manni' Paapa wani yairi, yairl pra
tami'nawironkon ko'manto’ wani ekareme'nen pe,
ani' timenkai pra. To' nikupi'pi yako'menkaiya
tiwin pi' to' kaisarl. Miriri ye'nen tiwarl e'ti,
miikirl namati aako'mamikon pikiri. 18 Maasa pra
pena aako'manpiti'pikon ayeserukon yarakkiri, 1'
kai'ma penaronkon atamokonya ayenupa'pikon
yawirl. Miriri aako'manto'’kon wani'pii' pe pra ri.
Tiise epu'tiya'nikon ye'masa'’kon pe awanikon miriri
ayeserukon winipai, manni' epe'ke aatareti'kasen
pepin.  Miriri ke aye'masa'yanikon, ouro ke
moropal prata ke pra, taatareti'kasen ke pra.
19 Tiise amiri'nikon wani ye'masa'’kon pe moropai
imo'kasa'’kon pe mori pu'kuru Jesus Cristo mini
ke. Miikiri wani carneiro, Paapa pia to' nitiri
waranti tiwe'sen pe. I' ri ima'tiki ton pra tiwe'sen
pe awani, imakui'pi ton pra. 20 Miikirl wani pena
Paapa nimenka'pi pe siriri non pona yarimapa,
maasa sirirl pata koneka tiuya rawiri. Moropai
miikiri yenpo'pliya amen pata atareti'ka rawir],
amiri'nikon piika'tinen ton pe. 21 Miikirl wenai
amiri'nikonya Paapa yapurl. Innape ikupiya'nikon
manni' Cristo pimi'sa'ka'tipon, tami'nawiron yentai
ikupitipon. Mirirl waranti innape ikupiya'nikon
moropai 1' tiriuya ta'pi Paapaya yapisiya'nikon
nimiki p1' aako'mamikon.

22 Taripai amiri'nikon wani yairon Paapa maimu
yawirl. Mirirl wenai imakui'pi ayeserukon

rumakasa'ya'nikon. Miriri ye'nen seru'ye'
pe pra ayonpakon, manni'kan innape Jesus
ku'nenan, sa'namaya'nikon kure'ne. Miriri

waranti awe'sanamato'’kon yuwati ini' panpi,
tami'nawirli ayewankon ke. 23 Maasa pra miikirl
Paapa i' pensa aasa'manta ton pepinya amiri'nikon
esenpo emapu'tl'pi, tinmuku pe awanikonpa. O'non
ye'ka pe ikupi'pliya? Ayunkon tiisa'mantasen wenai
pra tlise innape imaimu kupiya'nikon wenali,
Paapaya ikupi'pi. Mirirl imaimu wani ipatikari
enen ko'mannito' ton tilnen pe, aatareti'ka pepin.

24 Mirirl warantl Paapa maimu e'menukasa'ya
taa:
Tami'nawironkon pemonkonyami' wani

parl' keren po tiwe'sen waranti.
Moropai inkamoro esera'ma mori pe
miriri pari' yari'’ku waranti.
Tiise tiwin wei pari' a'pi'ta moropai yari'ku
e'soroka.
Mirirl waranti to' wani, tiisa'mantatonkon pe.
25 Tiise Uyepotorikon maimu wani
ipatikari titko'mansen pe, Is 40.6-8
taasa' Paapa maimu e'menukasa'ya. Miriri ekare-
meki'pl to'ya eta'pilya'nikon siriri itekare Paapa
maimu.
2

Yewanmirisa' Ti' Wani

Ipatikari Ko'mannito' Tiinen Pe

1 Mirirl imakui'pli ayeserukon winipai
amo'kasai'yanikon  ye'nen, tami'nawironkon
imakui'pi piapai epa'kati. Tami'nawiron tiaronkon
pl' imakui'pi esenumenkato' pia pal epa'kati,

yenku'titon piapai, seru'ye' pe e'nito' yapai,
uyewanmakon pe tiaron era'mato’ piapai,
moropai tiaronkon winikii imakui'pi eseurimanto'.
Miririkon piapai epa'kati. 2Moropai Paapa maimu
yu'se e'ti kure'ne. Manni' more esenposen wani
tisan manati yu'se waranti e'ti. Miriri waranti
awanikon ya, ini' panpil' Paapa epu'tiya'nikon.
Moropai miriri wenai amiri'nikon piika'tliya
tu'se tiwani pikiri. 3 Maasa pra Paapa maimu
e'menukasa'ya taa:

Amiri'nikonya mori pe Paapa e'to’ epu'ti taripai Sl

34.8

taiya. Mirirl ye'nen imaimu anetapainon pe e'tl.

4 Erepanti Uyepotorikon pia, miikirl to'
newanma'pi, itu'se pra to' wani'pi tiise
Paapa pia imenkasa' pe awani'pi, ipikku pe
awani'pi. 5 Erepanti iipia, Paapaya amiri'nikon
yenyaka'mato'pe, tiiko'manto'pe akore'ta'nikon.
Manni' tI' ke witti konekanen esenyaka'ma
waranti eesenyaka'ma uuri'nikon Ke. Tiise
Paapa nikoneka esera'ma pepin. Moropai timiri
ton pe teepiremasen pe akupiiya'nikon, antirikon
enepikonpa Paapa pia. Miriri antirikon wani Paapa
wakiri pe pu'kuru, maasa pra amiri'nikon ton pe
Cristo nikupl'pl kupi'plya'nikon innape. 6 Maasa
pra Paapa maimu e'menukasa'ya taa:

Uuri nimenka'pi, tiwinan ti' wani

ipikku pe pu'kuru, tiaronkon ti' yentai.

Miriri tiriuya Sido cidaderi po,

unkoneka yapitani'nen pe.

Ani'ya miikirl kupl ya innape,

miikirl eppepi pepin tiwin Kkin,

ipi' yairi ma're eena pepin, Is28.16

taasai'ya miriri. 7 Siriri ti', innape ikupiya'nikon
manni' wani mori pe pu'kuru, amiri'nikon pia.
Tilse manni'kan innape iku'nenan pepin pia, nari'
pe awanimiriri. Paapa maimu e'menukasa'ya taa:
Manni' ti' wittl konekanenan newanmiri'pi,
miriri enasa’ man ipikku pe pu'kuru tiaronkon
yentai. Sl118.22
taasai'va. & Moropai tiaron pata Paapa maimu
e'menukasa'ya taasa':
Siriri ti' wani ipona pemonkonyami' e'pu'mato'pe
moropaiipona atare'moto'pe, Is8.14
taasai'ya man. Inkamoro e'pu'ma maasa pra in-
nape ikupi to'ya pra awani ye'nen. Miriri wenai
to' newanmirl'pl Cristoya to' taruma'ti'pi.

9 Tilse amirl'nikon wani pepin mirirl waranti.
Amirl'nikon wani imenka'san pe tiaronkon
kore'tapai. Moropai tami'nawironkon esa'
Paapa ton pe teepiremasen pe awanikon.
Miikiri pemonkono pe awanikon, Paapa
epunen pe. Timiri ton pe inmo'ka'san pe
awanikon. Amiri'nikon menka'piiya tinkupl
morikon ekareme'nen pe. Miikiriya amiri'nikon
pakkokon mo'ka'pi, ewaron ta awanikon
tanne, Paapa epu'tiya'nikon pra awanikon
tanne. Moropal amiri'nikon tiri'pliya mori ta,
a'’ka ta aako'mamikonpa, mori pe Paapa wani
tepu'se. 10 Maasa pra pena amiri'nikon e'sa’
pra man Paapa pemonkono pe. Tiise taripai
amiri'nikon wani ipemonkono pe pu'kuru. Pena
Paapaya aainoko'makon epu'tiya'nikon pin. Tiise
aaimoko'mato'kon Paapaya epu'tlya'nikon taripai.

Paapa Poitiri Pe E'ni

11 Uyonpayami', Paapa epu'nenan pepin kore'ta
aako'mamikon, to' yonpa pe pra. Miriri ye'nen
api'nikon esatiuya siriri, ini'ri 1' itu'se awe'to'’kon
yawiri ikupilya'nikon namai, maasa pra miririya
ayekatonkon taruma'ti, aminke Paapa piapai
aatarimakon emapu'tiiya. 12 Tiise morl pe
ako'manti inkamoro Paapa epunenan pepin
kore'ta awanikon ye'nen. Morl pe ayeserukon
e'pai awani era'mato'pe to'ya. Teuren api'nikon
to' eseurima imakui'pli pe amu'tunpakon to'ya.
Tiise yairi ayeserukon era'ma tiuya'nikon wenai to'
esenumenka, moropai Paapa yapurito'yai pensa
aai'to' weiyu erepami yai.

Ipikkukon Maimu Yawiri Ako'manti

13 Uyonpayami', Uyepotorikon nikupi'pi wenai
tami'nawironkon ipikku tiwe'sanon siriri non ponkon
maimu yawiri e'tl. Manni' rei, tami'nawironkon
esa’, miikiri maimu yawiri e'ti. 14 Moropai
manni'kan miikiri nimenka'san tiaronkon esa’'
pe to' e'to'pe, inkamoro maimu yawirl e'tl
Maasa pra inkamoro wani manni'kan imakui'pi
kupitiponkon taruma'tinen pe, moropai mori
kupitiponkon yapurinen pe inkamoro wani.
15 Miriri waranti mori kupiya'nikon yu'se Paapa
man. Maasa pra mori ayeserukon era'ma
to'ya wenai, manni'’kan Paapa epunenan
pepin, api'nikon imakui'pl pe teeseurimakon
atl'napami. 16 Taripai imakui'pl unkupi'pikon
wenai tiwe'taruma'tisanon pe e'nl pepin maasa
pra Cristoya umo'ka'pikon iwinipai.  Miliwini
tilse —Paapaya utaruma'ti pepin taripai —
kai'ma, itu'se e'nito' yawiri ko'manni e'pai pra

man. Tiise Paapa poitirl pe, imaimu yawiri
ako'manti. 17 Tami'nawironkon pemonkonyamf'
yapuriya'nikon yuwati. = Moropai ayonpakon,
innape Jesus ku'nenan sanamati. Moropai Paapa
nama pi' ako'manti. Moropai tami'nawironkon
esa' pe tiwe'sen namati. Mirirl warantl ikupi pfi'
ako'manti.
Cristo E'taruma'ti'pi Waranti

E'taruma'tin E'pai Awani

18 Tarilpai amiri'nikon to' poitiritonon apana-
mauya'nikon siriri.  Inkamoro akaraiwarikon
maimu yawirl e'tli moropai to' namati. Manni'
amiri'nikon konekanen mori pe, miikiri maimu
yawirl e'tl. Tiise miikiri neken pepin tiise manni'
tiaron imakui'pi pe amiri'nikon taruma'tinen
miikiri maimu yawiri niri e'ti. 19 ' ku'sa'ya'nikon
wenai pra awe'taruma'tito'kon yapitanipiya'nikon
ya mori pe awani. Maasa pra miriri waranti itu'se
Paapa e'to'pe awani epu'tiya'nikon. Miriri wenai
miikirlya amiri'nikon koneka mori pe. 20 Tiise
tiaron pensa imakui'pi ku'sa'yanikon ya, miriri
wenai awe'taruma'tikon e'pai awani. Moropai
yapitanipiya'nikon e'pai awani teesewankono'mai
pra, maasa pra iku'sa'yanikon yenen. Moropai
mirlri wenai ani'ya ayapurikon pepin.  Tiise
ani' e'taruma'ti ya, 1' ri imakui'pi ku'sai'ya
wenai pra, moropai miriri yapitanipliya mori
pe, teesewankono'mai pra, mirirl yapitani'sai'ya
tipo, Paapaya miikiri koneka mori pe. 21 Maasa
pra miririto'pe, 1' ri tiku'se wenai pra amoronkon
epu'tikonpa Paapaya amenka'pikon. Maasa
esenumenkati uuri'nikon e'piika'tito'pe Cristo

e'taruma'ti'pl yeseru pi'. Imakui'pl tinkupi'pl
wenai pra yapitanipi'pliya amiri'nikonya tiwaranti
yapitanipikonpa. 22 Miikiri yeseru wani'pl see
waranti:
I' pensa miikirlya imakui'pi ku'sa' pra man tiwin
kin.
Moropaii' pensa seru'ye' pe
miikiri eseurimasa' pra man tiwin Kin, Is53.9
taasa' Paapa maimu e'menukasa'ya. 23 Pena
iwinikii imakui'pl pe to' eseurima yai 1'
kaima imakui'pi pe to' maimu yu'sai'ya
pra man. Pena tipa'tipiti to'ya yai taasai'ya
pra man to' pi: —Tarlpai ese'ma —Kkai'ma
eesenumenkasa'’ pra man. Tilse Paapa
yenya' eeturumaka'pl tami'nawirl to' nikupi'pl
ye'ma Paapaya epu'ti'pliya. Yairl ikupiiya
epu'tl'piiya. 24 Moropai miikiri Cristoya imakui'pi
unkupi'pikon mo'ka'pi tipona, paki'nan pona
tilsa'manta yai. Tami'nawirl imo'ka'piiya ini'ri
ikupi'nikon namai, isa'manta'piya i' kupl pepin
waranti emnito'pe imakui'pi winikli. = Moropai
miriri pata'pi ya', mori kupl pi' ko'mannito'pe
umo 'ka'pliya'nikon. Miikiri ya'so'’kato’ wenai
amiri'nikon e'plika'ti'pl. 25 Maasa pra pena
amiri'nikon wani'pi ataka'ma'san pe Paapa
piapai, tiko'manni'nen piapai carneiro ataka'masa’
waranti,  Tiise taripai awenna'posa’kon siriri,
ayesa'’kon pe tiwe'sen pia, manni' ayekatonkon
ko'manni'nen pia.

3

Pedroya Tinyo Kenankon Panama

1 Mirirl warantl niri amiri'nikon wiri' sanyaml
tlnyo kenankon panamauya. Anyokon maimu
yawiri e'tl. Yai pra Paapa epu'nen pe pra anyokon
wani, tilse ayeserukon wenai eesenumenka ya,
Paapa maimu epu'tiiya, miikirlya innape ikupi.
Tilse mori pe ayeserukon neken era'ma tiuya
wenai, yarakkiri Paapa maimu pi' eeseurimayu'se
awanipepin. 2Maasa prainkamoroya ayeserukon
erama mori pe, 1' ri imakui'pi kupiya'nikon pra
awanikon. Moropai innape Paapa namaya'nikon
era'ma to'ya. 3 Miriri ye'nen mori pe, emanon
pe awanikon tuwai pra e'tl. Moropai apu'paikon
tikinai, moropai ouro ke, epe'ke taatari'ku'tii,
aponkon mori pu'kuru teka'mai teekonekai pra
e'tl. 4 Tiise morl pe awe'to'’kon nisi ayewankon
ya'. Maasa pra miriri I' pensa aatareti'katon
pepin. Miriri ye'nen eranmira moropai tilwanmira
awanikon yuwati. Miriri warantl ayeserukon
wani wenai kure'ne tiwakiri pe Paapaya akupikon.
> Maasa pra pena penaronkon wiri'sanyami' Paapa
yapurinenan nuri'ti ekonekapiti'pi eranmira
tiwanikonpa moropai tilwanmira tiwanikonpa. Miriri
yenen inkamoro e'piti'pl tinyokon maimu yawiri,
6 pena Sara nuri'tl e'pitl'pl miriri waranti. Tinyo
Abrado nuri'ti maimu yawiri awani'pl. Mirirl
yenen esa'piti'pliya tepotori pe, inama tluya
yenen. Mirirl waranti ikuplya'nikon ya anyokon
yarakkiri, moriya miikirl Sara payani'san pe
awanikon. Iwaranti awanikon mori ayeserukon
wani ya, moropai innape ikupiya'nikon wenai,
teesewankono'mai pra aako'mamikon.

Tino'pi Kenankon Panamaiya



1 Pedro 3:7 xiii 1 Pedro 3:10

7 Tarlpai amirl'ntkon warayo'kon tino'pl
kenankon panamauya siriri, ano'pikon yarakKkiri
aako'manto'’kon pi'. Epu'tiya'nikon e'pai man
inkamoro wani a'tu'mira panpi', amiri'nikon
waranti pra. Miriri ye'nen mori pe ano'pikon
ko'mannipiya'nikon e'pai man. Maasa pra
tarakkiri ipatikarl aako'manto'kon tiri Paapaya
saniri, amiri pia, ano'pi pia, itu'se tiwani ye'nen.
Miriri ye'nen ano'pikon yapuri ye'ka pe, mori
pe miikirl ko'manni'ti, i' pensa eepiremakon yai
awe'manenpakon namai.

Mori Kupi Wenai Umoronkon Epu'ti

8 Siriri eseurimato' yareti'kauya sirirl. Tauya
api'nikon tami'nawirl si'ma eesenumenkato'kon
e'pai awani tiwin. Moropai ayonpakon wani
ya, timoron epunen miikirl kaisarl amoronkon
epu'tiya'nikon e'pai awani. Moropai ayonpakon
yarakkirl tiwe'sa'namai e'ti. Moropai a'noko'pikon
pe esera'mati. Moropai tiaronkon yentai tiwe'ku'se
pra e'tl. 9 Miriri ye'nen ani'ya imakui'pi kupi
ya awinikii'nikon, miikirl winikii imakui'pi
tiku'se pra e'tl. Api'nikon teeseurimasen wani
ya, iwinikli imakui'pi teeseurimai pra e'ti. Tiise
imakui'pl pe awinikii'nikon eseurima'pl maimu
miakanmati mori Kke. Maasa pra Paapaya
ayanno'pikon arepakonpa mori ke. 10 Innape
awani epu'ti'nikon, maasa pra mirirl waranti
Paapa maimu e'menukasa'ya taasa' yenen. See
waranti taasai'ya:
Ani' wani ya, mori pe titko'manto' yu'se taatausin-

pai,

miikiriya mori pe teeseurima yuwa e'pai awani,

imakui'pi pe eeseurima namai.

Moropai miikiri eseurima e'pai pra awani
seru'ye' pe, tiaronkon yenku'ti pi'.

11 Miriri ye'ka imakui'pi winipai

eepe e'pal awani.

Tiise morii' yu'se Paapa wanineken
kupiiya e'pai awani.

Tiiwanmira aako'mami

yuwaiya e'pal awanl.

Moropai teesiyu'pi'se pra aako'mami
yuwaiya e'pai awani.

12 Maasa pra inkamoro ye'ka yaironkon
koneka pi' Uyepotorikon ko'mami

tiwiri wei kaisari,

moropai tiwiri to' epiremato’

eta pi' aako'mami.

Tiise Uyepotorikon ekore'masa’ ko'mami
imakui'pi ku'nenan winikii, S134.12-16
taasa' Paapa maimu e'menukasa'ya man.

13 Mori anku'pai awanikon wenai, awinikli'nikon
ani'ya imakui'pi kupi e'painon? Ani'ya ikupi pepin
tiwin kin. 14 Miiwini pra awani ya, kure'ne
taatausinpai e'pai awanikon mori ayeserukon we-
nai awe'taruma'tikon tanne. Maasa pra Paapaya
arepakon mori ke.

Miriri ye'nen atausinpati,

ataruma'tinenkon pi' eranne’ pe pra e'ti,

teesi'ni'se pra e'tl. Is8.12
15 Tilse Cristo nama pil' ako'manti ayewankon
ya', moropai itenya' eeturumakati tiwiri
ayepotorikon pe awe'to'pe. Moropai tiwiri tepu'se
ako'manti, 1' kai'ma Paapa winipai mori yapisi
pl' nimikiya'nikon anepu'pai pemonkon e'to’

ekaremekikonpa. 16 Mirirl ye'nen siriri ku'ti mori
pe, tiaronkon yentai awe'kupikon ye'ka pe pra.
Mori pe eeseurimakon eesewankono'mato'’kon
epu'tiyakon namai ayewankon ya' Mirirl
waranti api'nikon teeseurimasen wani ya,
miikiri eppepi, maasa pra ayeserukon era'ma
tluya'nikon wenai, mori pe ayeserukon wani
Cristo pemonkono pe awanikon ye'nen. 17 Mirirl
morl Kkupiya'nikon wenai awe'taruma'tikon ya,
mori pe panpi' awani. Imakui'pil ku'sa'ya'nikon
wenai awe'taruma'tito'kon  yentai  awani,
awe'taruma'tikon yu'se Paapa wani ya. 18 Maasa
pra miriri waranti Cristo e'taruma'ti'pi tiisa'manta
yai amiri'nikon ton pe. Aasa'manta'pi tiwin ite'ka
tami'nawironkon ton pe imakui'pi to' nikupi'pi
wenai. Maasa era'mati. Miikirl mori teken
ku'nen sa'manta’pi uuri'nikon, yairi pra tiwe'sanon,
imakui'pi ku'nenan ton pe. Aasa'manta'pi
uuri'nikon yaripa kai'ma Paapa pia.  Miikiri
wi'pi to'ya tari, pemonkon pe awanl tanne,
tllse aasa'mantasa’ tipo Paapaya amenan pe
itekaton ko'manto'pe ikupi'pl. 19 Moropai
miikirl witl'pl itekare ekareme'se itekatono'pi
pe sima. Manni'’kan pemonkonyami' e'ti'ka'san
yekatono'pi pi' ekaremeki'pliya. 20 Manni'kan
inkamoro e'tl'ka'san yekatono'san pena innape
Paapa maimu yawiri esi'san pepin teuren,
Paapaya to' nimiki'pi innape tikupi to'ya pena
tikanau ton koneka pi', Noé nuri'tl ko'mami
yai. Tiise innape ikupi to'ya pin. Tu'kankon
pepin  pemonkonyami'ya eseuriwi'ne mia'
pona tiimo'tai'nikonya neken innape ikupi'pil.
Moropai inkamoro e'plika'ti'pl kure'nan tuna

winipai. 21 Miriri tuna wani esenpatakonanto'
pi' teeseurimasen pe. Siriri esenpatakonato’ wani
pepin nura upi'pikon pi' tiwe'sen ronato'pe, tiise
imakui'pl uyeseruri'pikon rumakato'pe awani.
Tiiwanmira imakui'pi unkupi'pikon ku'sa' Paapaya
epu'ti'nikon, Jesus Cristo pimi'sa'ka'pliya wenai.
22 Miikirl yanu'nipi'pi Paapaya ka' pona. Moropai
eereutasa’ wani Paapa meruntiri wini. Miikirl
wani tami'nawironkon inseriyami' esa' pe ipikku pe
tiwe'sanon moropai merunti ke tiwe'sanon esa' pe
aako'mami ka' po.

4

Uyeserukon Etinyaka'masa’ Mor1 Pe

1 Miriri yemnen Cristoya timoron epu'ti'pl
tari pemonkon pe tiwani yai. Mirlri waranti
amoronkon epu'tikonpa apitati, Cristoya timoron
epu'ti'pi waranti. Maasa pra ani'ya timoron epu'sa’
ya, miikirl wani pepin imakui'pl anku'pai, itentai
imakui'pl wani pepin ini'rl. 2 Mirirl ye'nen siriri
pata pai aako'mami tari itu'se Paapa e'to’ yawiri,
itu'se tiwe'to' yawirl pra. 3Maasa pra pena kure'ne
aako'manpiti'pikon ' pe pra ri imakui'pi kupi
pi’, manni'kan Paapa epunenan pepinya ikupi
ko'mannipl warantl. Miriri yai aako'mami'pikon
se' tapairl wiri'sanyami' yarakkiri, itu'se apunkon
e'to’ kupi pi'. Kure'ne awukukon mai' eniri pi'
awani'pikon, eesiyu'pitikon pi' aako'mami'pikon,
moropai eetimikon pl' aako'mami'pikon. Moropai
nura pi' aako'mami'pikon, mia' ke ikonekasa'
yapurl ye'ka pe. 4 Taripai manni'kan Paapa
epu'nenan pepin wani kure'ne teesenumenkai



1 Pedro 4:5 xXvii 1 Pedro 4:11

api'nikon. Moropai inkamoro eseurima
api'nikon imakui'pi pe, maasa pra ini' tinkupikon
kupiya'nikon pra awanikon wenai. 5 Tiise maasa
inkamoroya tinkupi'plkon ekaremeki kupi siriri
Paapa pi', tami'nawironkon enenankonya moropai
isa'manta'sanya ekaremeki. Moropai inkamoro
yenumiiya kupl sirirl to' nikupi'pikon wenai.
6 Miriri ye'nen siriri Cristo yekare esekaremeki'pi.
Tami'nawironkonya eta'pl. Isa'manta'sanya niri
eta'pi. Inkamoro sa'manta'pi, tami'nawironkon
pemonkonyami' sa'manta warantl, imakui'pi
tinkupi'pikon wenai. Miliwini tifse to' yekaton
ko'mami enen ipatikarl, manni' Paapa ipatikari
tiiko'mansen waranti, .innape iku'sa' to'ya ya.,

7 Tiise tami'nawiron atareti'kato' man aminke
pra. Miriri ye'nen amiri'nikon e'pai man mori pe
ayeserukon tepu'se, teeti'ninmai, eepiremakonpa.
8 Tami'nawiron 1i' yentai tiaronkon yarakKkiri
awe'sanamakon e'pai awani. Maasa pra ani'
sanaman ya, uwinikii'nikon imakui'pi inkupi'pl
kupi uuwanmira'nikon. 9 Moropai tiaronkon
teerepansenon yapinen pe e'ti awakirikon
pe, teekore'mai pra. 10 Moropai mori pe
eesenyakamato'’kon pe aapia'nikon tiwin pi'
si'ma, Paapa nirumaka'pl yapuriya'nikon yuwati.
Miriri yapuri wenai mori pe awani, tiaronkon
piika'tiya'nikon, itu'se Paapa e'to' yawiri. 11 Anf'
wani ya itekare ekarememnen pe miikiriya
ekaremeki e'pai awani, mori pe Paapaya timaimu
pu'kuru ekaremekiwaranti. Moropaiani'waniya
tiaronkon plika'ti pi' tiwe'sen pe, miikirlya to' piika'ti
e'pai awani, timeruntiri Paapa nitiri'pi ke. Mirirl
ku'ti. Mirirl kupiya'nikon wenai, Paapa yapurito'pe

tiaronkonya Uyepotorikon Jesus Cristo wenai.
Manni' Paapa mori pu'kuru tiwe'to' pi' yapuri
tami'nawironkon e'pai awani. Moropai imeruntiri
pu'kuru, iki'pl ton pin p1' yapuri e'pai man. Miriri
waranti e'pai man.

Innape Jesus Kupi Wenai E'taruma'tin

12Uyonpayami' uwakirikon pu'kuru, tauya siriri
api'nikon. Kure'ne yairl ma're teesenumenkai
pra e'tl awinikii'nikon tui'sen pi', 1' kai'ma
amoronkon epu'tiya'nikon manni' pi'.  Mirirl
wani pepin anepu'tikon pe pra tiise epu'nenan
amiri'nikon. 13 Tiifse tenyaka ya taatausinpai
e'ti awe'taruma'tito'kon pi'. Maasa pra Cristo
e'taruma'ti'pl waranti awe'taruma'tikon miriri.
Mirirli yenen 1' pensa aaipi yai, kure'ne
aatausinpakon, mori pe, merunti ke awani
eramayanikon pi'. 14 Amiri'nikon wani
taatausinpai teuren, amu'tunpasa’kon tanne,
Cristo yapurinen pe awanikon wenai. Maasa pra
miriri wenai epu'tiya'nikon mori pu'kuru Paapa
winipainon Yekaton Wanni ko'mami aapia'nikon.
15 Awe'taruma'tikon ya, _awe'taruma'tikon
e'pai awanl Cristo yapuriya'nikon wenai,.
Tiaronkon wiisa'ya'nikon wenai pra, moropai
ama' pe awe'sa’kon wenai pra, moropai I' ri
imakui'pi ku'sa'ya'nikon wenai pra, moropai
tiaronkon ko'manto’ pi' eeseurimakon wenai pra.
16 Tiise amiri'nikon e'taruma'ti ya, innape Jesus
kupiya'nikon wenai. Miriri p1' tiweppe'se pra e'tl.
Tiise kure'ne Paapa yapuriti, maasa pra ayesatikon
to'ya ye'nen, Cristo piawon pe tiwe'sanon taa to'ya
pi'. Teesewankono'mai pra e'tl. 17 Maasa pra

1' kai'ma tiwin pi' si'ma unkupi'pikon era'mato’
weiyu erepami kupi siriri. E'mai' pe manni'kan
Paapa yapurinenanya tinkupi'plkon era'ma kupi
sirirl. Miriri e'’kupi ya uuri'nikon yarakkiri, itentai
awe'kupi siriri manni'’kan Paapa maimu ku'nenan
pepin yarakkiri.  To' e'piika'tl pepin tiwin Kin.,
18 Mirirl warantl Paapa maimu e'menukasa'ya

taasa' man: ) N o _
Sa'me awani morikon yentai imakui'pi ena namai,

to' e'taruma'ti tiri Paapaya ya,

I' kaima ini' panpi' Paapa maimu yawironkon
pepin

e'taruma'ti e'pai awani?

Moropai imakui'pl ku'nenan

e'taruma'ti e'pai awani niri, kure'ne Pv11.31

taasa' Paapa maimuya man.

19 Miriri ye'nen manni'kan timoronkon
epu'nenan maasa pra itu'se Paapa wani wenai,
mori kupi to'ya wenai, inkamoro eturumaka e'pai
awani Paapa tikupitiponkon pia, manni'i' ta'pi tiuya
yawirl ku'nen tiwiri. Miikiri pia to' eturumaka
e'pai awanil. Moropai mori kupi pi' to' ko'mami
e'pai awani tirumakai pra.

)

Paapa Pemonkonoyami' Wani

Carneiroyami' Itekinnan Waranti

1 Taripai manni'’kan soosi esa' pe tiwe'sanon
panamauya sirirl. Maasa pra uuri niri wani
mirlri waranti soosi esa' pe. Uuriya Cristoya
timoron epu'tl era'ma'pi itaruma'ti to'ya yai.
Moropai 1' pensa aaipi yai, tami'nawironkonya

erama, 1' kai'ma ipikku pe yapuri Paapaya.
Uuri niri yapuriiya pe man apokonpe.
2 Mirirl ye'nen mori pe aapia'nikon Paapa
nitirl'san ipemonkonoyami' ko'manni'ti, manni'
carneiroyami' ko'manni'nenya tekinon ko'mannipi
warantl. Mirirl ku'ti mori pe itu'se Paapa e'to’
yawirl.  Mirirl ki'ku'ti eekore'makon kore'ta
pairi. Moropai miriri pi' Kisenyaka'mati tiniru yu'se
awanikon pi' pra tiise to' pi' esenyaka'mati kure'ne
to' anpiika'tipai awanikon ye'nen. 3 Inkamoro
aapia'nikon Paapa nirumaka'san yentai tiwe'se pra
eesenyaka'mati. Tiise mori ayeserukon era'ma
to'ya wenai, awaranti'nikon e'pai to' e'to'pe,
inkamoro ko'manni'ti. 4 Miriri waranti i' pensa
kure'nan tiaronkon yentainon uyesa'kon iipi yai,
miikirl nitiri mori pu'kuru yapisiya'nikon kupi
siriri 1' pensa aatareti'ka ton pe pra. Aako'mami
tiwirl mori pe ipatikari.

> Tarlpai amirl'nikon maasaron panpf'
panamauya Siriri. Ayentai'nikon tiwe'sanon
a'yeke'tonon panpi' ku'ti ayesa'’kon pe, inkamoro
maimu yawirl iku'tl. Moropai mii pe pra e't],
tiaronkon yentai tiwe'ku'se pra. Maasa pra Paapa
maimu e'menukasa'ya taasa' man:
Mii pe tiwe'sanon wani Paapa yeyaton pe.
Tiise manni'kan miipankon pepin pilika'ti Paapaya

Pv 3.34

taasa’ man. 6 Mirirl yenen mil pe tiwe'se
pra e'tl, ayepotorikon pe Paapa ku'ti, imaimu
yawirl aako'mamikonpa moropai ipikku pe
amiri'nikon yapurito'peiya, 1I' pensa tinku'ne'tl'pl
weiyu yai. 7 Moropai tami'nawiri kure'ne
eesenumenkato'’kon mirirl rumakati Paapa

yenya', maasa pra miikiriya neken tami'nawiri
ikoneka amiri'nikon ton pe.

8 Miriri ye'nen tiwari e'ti moropai teeti'ninse
e'ti, ayeserukon tepu'se. Maasa pra
ayeyatonkon Makui moro man akanaimi'tikon
pi', manni' kaikusiya tikamo kanaimi'ti waranti.
Akanaimi'tiiya'nikon ayapisikonpa. 9 Tiise merunti
ke e'tl. Innape Paapa kupi pi' ako'manti, ' pensa
Makui erepami yai itentai awanikonpa. Maasa
pra tiwinsaronkon pepin amiri'nikon, pata kaisari
ayonpakon innape Jesus ku'nenan e'taruma'tl
ko'mannipl awaranti'nikon.

10 Tifse amoronkon epu'tlya'nikon e'pai awani
mararl. Moropai miriri tipo mori pe Paapaya
akonekakon. Ameruntirikon tirfiya merunti ke
awanikonpa, innape tikupl pi' aako'mamikonpa.
Manni' Paapa kure'ne mori pe tiwe'to' tiinen
moropai amiri'nikon yannotiponya ipatikarl mori
ya' aako'mamikonpa, Jesus Cristo piawon pe
awanikon yemen. 11 Miikiri Paapa merunti
pu'kuru, ipatikaron tami'nawironkon esa’ pe tiwe'sen
yapuripai'nikon man. Mirirl waranti e'pai awani.

12 Siriri kaareta menukauya siriri Silasya
upiika'ti tanne. Maasa pra miikirl uyonpa wani
yairi pu'kuru tiwe'sen pe.  Siriri kaareta ke,
anausipapai wani siriri. Tauya sirlrl, innape
uuri'nikon piika'ti Paapaya, mori pe tiwe'to' yawiri.
Mirirl ye'nen innape iku'ti, apiika'tiiya nimiki pi'
ako'manti.

13 Moropai innape Jesus ku'nenan Paapa
nimenka'san “BabilOnia” ponkonya timaimukon
yarima siriri. Moropai uyonpa, Marcosya timaimu

yarima niri. 14 Mirirl ye'nen tauya tiaronkon
ayonpakon yarakkiri se' yenya pi' taatapi'se e'tl.

Miriri waranti tami'nawiri manni'kan Cristo pe-
monkono pe tiwe'sanon pia tiwanmin wani yu'se
wali.

